
HUDUDIY TURIZM BOZORINI BARQAROR RIVOJLANISHINING NAZARIY 

ASOSLARI 
Sayfutdinov Shuxratjon Sultonovich 

Alijonova Dilafro‘z To‘xtasin qizi 

Alfraganus universiteti magistri   
DOI: https://doi.org/10.55439/LEHC/vol2_iss1/a141 
Annotasiya. Ushbu maqolada Hududiy turizm va uni xizmatlari bozorida rivojlanishining 

nazariy asoslari, xamda shakllantirishda e'tibor berilishi kerakli boʻlgan omillari xaqida fikrlar 
bildirilgan. 

Shuningdek Hududiy turizm faoliyatini tadqiq etish jarayonida faoliyatni tashkil etuvchi 
elementlarni bir butun majmua sifatida oʻrganishga alohida e'tibor qaratiladi. Boshqacha aytganda, 
Hududiy turizmni rivojlantirish va tashkil etishning asosiy tamoyillari orasida integrasiyalashgan 
yondashuv tamoyiliga alohida urgʻu berilagan. 

Kalit soʻzlar: Hududiy turizm, innovasion yondashuv, turistik xizmatlar, qisqa muddat,majmua. 

Доцент Университета Альфраганус 
Алижонова Дилафруз Тухтасин кизи 

Магистр Университета Альфраганус 
Аннотация. В данной статье высказаны мнения о теоретических основах развития 

регионального туризма и рынка его услуг, а также факторах, на которые необходимо обратить 
внимание при его формировании. 

Также в процессе исследования регионального туризма особое внимание уделяется 
изучению элементов, составляющих деятельность в целом комплекс. Иными словами, среди 
основных принципов развития и организации внутреннего туризма был подчеркнут принцип 
комплексного подхода. 

Ключевые слова: Региональный туризм, инновационный подход, туристические услуги, 
краткосрочный, комплексный. 

Abstract. In this article, opinions are expressed about the theoretical basis of the development of 
regional tourism and its services market, as well as the factors that need to be paid attention to in its 
formation. 

Also, in the process of researching regional tourism, special attention is paid to studying the 
elements that make up the activity as a whole complex. In other words, among the main principles of 
the development and organization of domestic tourism, the principle of an integrated approach was 
emphasized. 

Keywords: Territorial tourism, innovative approach, tourist services, short term, complex. 

 
Kirish 
Dunyo miqyosida olinganda shu kunning dolzarb muammolaridan, 

shuningdek davr talabidagi insonlarga xar tomonlama dam olish sharoitlarini 
shakllantiruchi soxalardan biri bu Hududiy turizm xisoblanadi. 

Hududiy turizm faoliyatini tashkillashtirishda yangi texnologik takliflarni 
ishlab chikish va amaliyotga  tatbiq etish, mutaxassislar salohiyati, tegishli 
infratuzilmani shakllantirish hamda turli xizmatlarni sifatli yoʻlga qoʻyish, 
mintaqaviy turizmning eko-samaradorligining fazoviy farqlanishi va 
harakatlantiruvchi kuchlari boʻyicha tadqiqotlar, turizmni qonuniy asosda 
rivojlantirish, uning yalpi Hududiy  mahsulotdagi ulushini oshirish va 
hududlarda aholini yangi ish oʻrinlari bilan ta’minlashga bagʻishlangan ilmiy 
tadqiqotlarga alohida e'tibor qaratilmoqda. Shu jihatdan, hududning turizm 
salohiyatidan kelib chiqqan holda, uni innovasion yondashuv xususan soha 
faoliyatida imkon qadar raqamlashtirigan texnologiyalarni joriy etish asosida 
takomillashtirish boʻyicha ilmiy tadqiqotlar olib borish ustuvor yoʻnalishlardan 
biri hisoblanadi.  

Xususan, hududiy turizm zamonaviy tarmoq sifatida davlat siyosati 
darajasiga olib chiqilmoqda. Shundan kelib chiqqan holda, turizm sohasini 
yurtimizning barcha hududlari qatorida Qashqadaryo viloyatida ham 
rivojlantirish, uning salohiyatidan toʻlaqonli foydalanish, infratuzilmalar tizimini 
rivojlantirish, xizmatlar sifatining doimiy nazoratini yoʻlga qoʻyish, texnologik 
yangilashga yoʻnaltirilayotgan xorijiy investisiyalarni yanada keng koʻlamda jalb 
etishga katta ahamiyat qaratilishi zarur boʻladi.  

Mazkur vazifalarning muvaffaqiyatli ijrosi mamlakatimizda Hududiy turizm 
sohasi faoliyatini boshqarish jarayonida mavjud Hududiy turistik resurs 
komponentlaridan samarali foydalanish, sohaning hududiy iqtisodiyot 
rivojlanishiga ta’sir etuvchi  samarasini baholash, soha korxonalari faoliyatida 
raqobatbardoshlik ustunliklaridan foydalanish, yuzaga kelishi mumkin boʻlgan 
risklarni boshqarish, ijtimoiy-iqtisodiy inqirozlar sharoitida sohaning tiklanish 
strategiyalarini ishlab chiqish bilan bogʻliq jarayonlarning takomillashuvini talab 
etadi. 

Mavzuga oid adabiyotlar tahlili 
Respublikamizda hududiy turizm salohiyatini yuksaltirish va uni amalga 

oshirishga xizmat qiladigan barcha jihatlarga katta e'tibor qaratilmoqda. 

 Xususan, hududiy turizm zamonaviy tarmoq sifatida davlat siyosati 
darajasiga olib chiqilmoqda. Biroq, Oʻzbekistonda hanuzgacha turizm qadimiy 
shaharlarimiz, tarixiymadaniy yodgorliklar doirasida cheklanib qolmoqda. Shu 
bois mavzu doirasida bajarilgan ilmiy tadqiqotlar hamda adabiyotlar tahlilini 
amalga oshirish zarurati paydo boʻldi.  

Hududiy turizm va uning tarkibidagi Hududiy turizm faoliyatini 
rivojlantirish hamda soha korxonalari faoliyatini boshqarish tizimini 
takomillashtirish borasida xorijiy davlatlarda bir qator ilmiy tadqiqot ishlari 
amalga oshirilgan. Jumladan, xorijiy olimlardan U.Martini, G.Krouch, T.Mixaylik, 
S.Akis, A.Atiyaman, M.Meskon, M.Albert, E.Shuxart, E.Deming, M.Porter, 
G.Chesbro, P.Mour, F.Teylor, P.Druker kabi olimlarning ilmiy ishlari alohida 
ahamiyat kasb etadi. Ushbu olimlarning tadqiqotlarida turizm sohasi, 
shuningdek uning tarkibidagi Hududiy turizm faoliyati rivojlanishi, faoliyatni 
boshqarish jarayonlari rivojlanishining nazariy jihatlari hamda undan 
foydalanish samaradorligini oshirish mexanizmlari muayyan darajada nazariy va 
uslubiy jihatdan oʻrganilgan. 

Tahlil va natijalar 
Sohada yaratiladigan barcha turdagi Hududiy turistik xizmatlar boshqa 

xizmatlar singari moddiy koʻrinishga ega boʻlmasa-da, aholining hayot 
farovonligi, yashash darajasi va sifatiga muayyan darajada ta’sir koʻrsatadi. 
Hududiy turistik xizmatlar xizmatlar sohasining boshqa turlaridan farqlanuvchi 
bir qator oʻziga xos xususiyatlarga ega (1.1-jadval). 

1.1-jadval 
Hududiy turistik xizmatlarning oʻziga xos xususiyatlari 

T/r Hududiy turistik 
xizmatlarning oʻziga xos 

xususiyatlari 

Hududiy turistik xizmatlar xususiyatlarning mohiyati 

1. Hududiy turistik 
xizmatlarning bir vaqtning 
oʻzida ham ijtimoiy-iqtisodiy 
ahamiyatga ega ekanligi 

Hududiy turistik xizmatlarning ijtimoiy ahamiyati bevosita 
aholining ish bilan ta’minlashi, daromadlarning oshirishi, hayot 
sifati va darajasining oshirilishi bilan belgilanadi. Iqtisodiy 
ahamiyati bevosita uning hudud va mamlakat iqtisodiyotiga 
(YaHM va YaIM) qoʻshayotgan hissasi, xizmatlar sohasidagi 
oʻrni (YaQQdagi ulushi), Hududiy turistik mahsulotlar ishlab 
chiqarishi va boshqalar bilan belgilanadi. 

2. Hududiy turistik 
xizmatlarning oldi-sotdi 
jarayonida moddiy shaklda 
namoyon boʻlmasligi 

Hududiy turistik xizmatlar ham boshqa xizmatlar singari oldi-
sotdi jarayonida moddiy shaklda namoyon boʻlmaydi, balki bir 
vaqtning oʻzida iste'mol qilinadi. Xizmat koʻrsatuvchining 
xizmati uning professionalligiga mos ravishda iste'molchining 
ham mazkur xizmatdan qanchalik manfaatdor boʻlishligini 
nazarda tutadi va natijada ularning umumiy saviyasiga bogʻliq 
boʻladi. 

3. Hududiy turistik xizmatlarni 
saqlash imkoniyatining 
yoʻqligi 

Hududiy turistik xizmatlarni ham boshqa xizmatlar singari 
saqlash imkoniyati yoʻq, chunki u bevosita koʻrsatilayotgan 
jarayonda iste’mol qilinadi, uning sifati ham shu jarayonning 
oʻzida iste'molchi tomonidan baholanadi. 

4. Turizm xizmatlarining 
xizmat joyida koʻrsatilishi va 
boshqa joyga olib 
ketilishining imkoni yoʻqligi 

Turizm xizmatlari nomoddiy boʻlishi, uni saqlash va tashish 
imkoniyatining yoʻqligi hamda mazkur xizmat iste'mol 
qilinadigan payt va joyida koʻrsatilishi uni boshqa joyga olib 
ketilishining imkoni yoʻqligi bilan xarakterlanadi. 

5. Hududiy turistik xizmatlarni 
koʻrsatishda iste'molchi, 
xizmat koʻrsatuvchi va 
Hududiy turistik mahsulot 
bir vaqtning oʻzida hozir 
boʻlishligi  

Hududiy turistik xizmatlarning yana bir muhim xususiyati uni 
koʻrsatish jarayonida iste'molchi, xizmat koʻrsatuvchi va 
Hududiy turistik mahsulot (xizmat) bir vaqtning oʻzida hozir 
boʻlishi zarurligi bilan xarakterlanadi. 

6. Turizm xizmatlari sifati va 
raqobatbardoshligi 

Hududiy turistik xizmatlarni koʻrsatuvchi korxona va firmalar 
juda yuqori tavakkalchilik (risk) sharoitida ishlaydi. Agar sifatli 
xizmatni ta’minlay olmasa, raqobatda imkoniyatni boy berib 
qoʻyishlari ehtimoli juda baland boʻladi. 

 
Hududiy turizm sohasini barqaror rivojlantirishning yana bir muhim 

shartlaridan biri, yuqorida aytib oʻtilganidek, soha faoliyati bilan bogʻliq boshqa 
bir qancha tarmoqlarni ham baravar rivojlantirishga erishishdan iborat. Chunki 
sohaning barqaror faoliyati unga tegishli boʻlgan ayrim tarmoqlar faoliyati bilan 
chambarchars bogʻliqdir. 

Jahonda hududiy turizm faoliyatini tadqiq etish jarayonida faoliyatni 
tashkil etuvchi elementlarni bir butun majmua sifatida oʻrganishga alohida 
e'tibor qaratiladi. Boshqacha aytganda, hududiy turizmni rivojlantirish va tashkil 
etishning asosiy tamoyillari orasida integrasiyalashgan yondashuv tamoyiliga 
alohida urgʻu beriladi. 

Integrativ yondashuv hududiy turizmning alohida elementlari 
muammolarini emas, balki ularning tizimli oʻzaro aloqalarini oʻrganishga, 
turizmning barcha elementlari holatini yanada umumiy tizim – hududiy turistik 
majmuaning quyi tizimlari (subkomplekslari) majmui sifatida koʻrib chiqishga 
imkon beradi. 

Bugungi kunda jahonning Hududiy turistik salohiyati yuqori boʻlgan 
mamlakatlarida turizm salohiyatini yagona majmuaga birlashtirgan holda 
rivojlantirish orqali Hududiy turistik majmualarni shakllantirishga alohida 
e'tibor qaratilmoqda. Bu esa, mamlakatimizning Hududiy turistik salohiyatidan, 
dastlab, Hududiy turizm majmualari shaklida foydalangan holda, keyinchalik 

(hududning Hududiy turistik imiji shakllangandan soʻng) xalqaro darajaga oʻtish 
mumkinligini koʻrsatadi. 

 
1.2-jadval 

Hududiy turistik majmualarning asosiy yoʻnalishlari 

turizmning 

hududning turmush tarzi 

va ehtiyojlari bilan 

Ziyorat Ziyoratgohlarga safarlar 
va diniy marosimlar 

 
Makro omillar guruhiga mamlakat yoki mintaqadagi ijtimoiy-iqtisodiy, 

siyosiy-huquqiy, madaniy-ma’rifiy holatlarni aks ettiruvchi quyidagi omillarni 
kiritish maqsadga muvofiq: 

- tabiiy omillar; 
- tarixiy omillar; 

- madaniy omillar; 
- ekologik omillar; 
- ilmiy-texnologik omillar; 
- demografik omillar; 
- ijtimoiy omillar; 
- iqtisodiy omillar; 
- siyosiy omillar. 

 
1-rasm. Makro va mikro omillar ta’sirida turistik xizmatlarni rivojlantirish 

iqtisodiy va ijtimoiy-madaniy maqsadlarining shakllanishi 
 
Mikro omillar guruhi esa faoliyat jarayonida ta’sir koʻrsatish va boshqarish 

mumkin boʻlgan raqobat, resurslar ta’minoti, kadrlar va boshqa omillardan 
tashkil topadi. 

Hududiy  turizm majmualari asosan resurslardan foydalanish xususiyatiga 
koʻra bir-biridan farqlanadi. Shu bilan birga ushbu majmualarni alohida 
xususiyatlariga koʻra quyidagi jadvaldagi koʻrinishda tasniflash mumkin. Ushbu 
xususiyatlar Hududiy  turizm xizmatlarini rivojlantirilishi va bundan kelib 
chiqqan holda turistik ob'ektlardan foydalanish yoʻnalishini belgilab beradi.  

Xulosa 
Bugungi kunda hududiy turizm faoliyati boʻyicha xizmatlarni taklif etuvchi 

korxonalar tomonidan yuqorida koʻrib chiqilgan xususiyatlardan sof holda 
alohida tashkillangan shakl mavjud emas. Koʻp hollarda xizmatlarga boʻlgan 

Ichki kirish turizmi  

talabdan kelib chiqib oʻrganilgan holda bir necha xususiyatlarni oʻzida 
birlashtirgan va xizmatlarni diversifikasiyalagan holda iste'molchilarning 
kengroq diapazoniga xizmat koʻrsatuvchi korxonalar shaklida faoliyat tashkil 
etilmoqda. Chunki alohida belgi boʻyicha tashkil etilgan faoliyat barqaror, lekin 
oʻzgarmas daromadni ta’minlaydi. 

Jahonda hududiy turizm faoliyatini tadqiq etish jarayonida faoliyatni tashkil 
etuvchi elementlarni bir butun majmua sifatida oʻrganishga alohida e'tibor 
qaratiladi. Boshqacha aytganda, Hududiy  turizmni rivojlantirish va tashkil 
etishning asosiy tamoyillari orasida integrasiyalashgan yondashuv tamoyiliga 
alohida urgʻu beriladi. 

Integrativ yondashuv hududiy turizmning alohida elementlari 
muammolarini emas, balki ularning tizimli oʻzaro aloqalarini oʻrganishga, 
turizmning barcha elementlari holatini yanada umumiy tizim – turistik 
majmuaning quyi tizimlari (subkomplekslari) majmui sifatida koʻrib chiqishga 
imkon beradi. 

Xulosa sifatida aytish mumkinki, turizm xizmatlari bozorida hududiy turizm 
xizmatlarining rivojlanishi mavjud salohiyatni umumlashtirish asosida soha 
uchun qisqa muddatlarda yangi hududiy turistik ob'ektlarni shakllantirish va 
ushbu ob'ektlarni yangi darajaga olib chiqish imkonini kengaytiradi. 

